
1. Pengenalan 

Pendidikan ialah proses sistematik yang melibatkan pemindahan pengetahuan, kemahiran, nilai-nilai, dan norma-norma 

daripada generasi kepada generasi yang seterusnya. Pendidikan ini bertujuan untuk membantu individu 

Abstract: The formation of morals and morals is a process that is constantly changing in the self that involves the 

physicaland mental systems. As a result, each person has a unique or unique pattern  of adaptation to themselves, 

others, and their environment. This  studydefines moral formation as developing children's behaviour towards good 

behaviour based on the prophet's morals found in the National Preschool Standard Curriculum (KSPK), such as 

patience, hardwork, and caring. This moral corresponds to the KSPK module on Spirituality, Attitude, and Values. 

This study involves library research. The documents analyzed consist of journals and article reviews on the formation 

of morals and morals that are analyzed the matically to determine the elements that can shape children's morals. The 

results of this study found that sources from the Al-Quran, hadith, Asmaul Husna and the Prophet's sayings can form 

pure values in children and then form children's personalities to have noble morals in line with Islamic teachings. 

Next, thisstudy has significance for the Ministry of Education and Culture and Early Childhood Education teachers as 

a guide for teaching Moral Education to shape children's morals. 

 

Keywords:Theformationofchildren'scharacter, thecharacteroftheprophet, thenationalpreschool standard curriculum 

(KSPK) 

 

Abstrak: Pembentukan moral dan akhlak merupakan proses yang sentiasa berubah dalam diri yang melibatkan sistem 

fizikal dan mental. Akibatnya, setiap orang mempunyai pola penyesuaian diri yang unik atau unik terhadap diri 

sendiri, orang lain, dan persekitaran mereka. Dalam kajian ini, pembentukan akhlak ditakrifkan sebagai kemenjadian 

perilaku kanak-kanak ke arah tingkah laku yang baik yang berdasarkan akhlak nabi yang terdapat dalam Kurikulum 

Standard Prasekolah Kebangsaan (KSPK), seperti sabar, rajin, dan penyayang. Akhlak ini sepadan dengan modul 

KSPK yang berkaitan dengan Kerohanian, Sikap, dan Nilai. Kajian ini melibatkan kajian perpustakaan. Dokumen 

yang dianalisis terdiri daripada jurnal dan tinjauan artikel mengenai pembentukan moral dan akhlak yang dianalisis 

secara tematik untuk menentukan elemen yang boleh membentuk akhlak kanak-kanak. Hasil kajian ini didapati 

bahawa sumber dari Al-Quran, hadith, Asmaul Husna dan sirah nabi berupaya membentuk nilai murni dalam diri 

kanak-kanak seterusnya membentuk peribadi kanak-kanak agar berakhlak mulia selari dengan ajaran Islam. 

Seterusnya kajian ini mempunyai signifikan terhadap KPM dan guru Pendidikan Awal Kanak-Kanak (PAKK) sebagai 

panduan guru dalam mengajar Pendidikan Akhlak bagi membentuk akhlak kanak-kanak. 

 

KataKunci:Pembentukan akhlak kanak-kanak, akhlak nabi, kurikulum standard prasekolah kebangsaan (KSPK) 

mengembangkan potensi mereka dalam aspek jasmani, intelek, emosi, sosial dan rohani, sehingga mereka dapat 

menyumbang kepada masyarakat. Justeru itu, adalah penting setiap individu mendapat pendidikan yang lebih baik dan 

berkualiti seawal usia kanak-kanak. Dalam pendidikan, usaha untuk membentuk peribadi anak haruslah menjadi fokus 

utama untuk membentuk manusia menjadi insan yang mulia. Ini kerana hasil pendidikan yang baik mampu membuat 

anak menjalinkan hubungan baik dan bertingkah laku yang baik sesama manusia terutama terhadap penciptanya 

(Ahmad, 2021). 

Pendidikan awal kanak-kanak (PAKK) merupakan peringkat pendidikan yang paling asas dalam kehidupan 

seseorang kanak-kanak sebelum mereka memasuki alam pendidikan yang lebih formal. Setiap individu mempunyai hak 

untuk mendapatkan pendidikan asas yang mencukupi kerana pendidikan yang sempurna akan menghasilkan individu 

yang berjaya dan berakhlak mulia. Menurut Kassim & Negara (2018), asas pendidikan pada peringkat awal usia adalah 

sangat penting yang mampu memberi impak untuk kehidupan pada masa hadapan.  

Sektor awam dan swasta di Malaysia menyediakan pendidikan awal kanak-kanak untuk kanak-kanak berumur 

empat hingga enam tahun. Prasekolah, tadika dan tabika digunakan dalam kedua-dua sektor ini (Muda et al., 2018). 

Kanak-kanak di peringkat usia ini diajar oleh kumpulan guru yang terdiri daripada guru PAKK dalam persekitaran 

pendidikan yang sesuai dengan usia mereka. Ini adalah penting kerana ia ialah usaha berterusan untuk meningkatkan 

lagi potensi setiap orang secara menyeluruh dan bersepadu dalam usaha untuk mewujudkan manusia yang seimbang 

dan harmonis daripada segi intelek, rohani, emosi, dan fizikal berdasarkan kepercayaan dan kepatuhan kepada 

Tuhan.Selain itu, Kementerian Pendidikan Malaysia (KPM) kini menumpukan Pelan Pembangunan Pendidikan 

Malaysia 2013-2025 yang memfokuskan kepada modal insan. Selaras dengan Falsafah Pendidikan Kebangsaan, KPM 

memberi tumpuan terhadap pembangunan kanak-kanak secara komprehensif dan bersepadu bagi melahirkan generasi 

yang berwawasan dan berdaya saing dalam perkembangan jasmani, emosi, rohani dan intelek.Matlamat usaha ini untuk 

mewujudkan rakyat Malaysia yang berpengetahuan, berketerampilan, berakhlak mulia, bertanggungjawab, dan 

berkebolehan untuk mencapai kesejahteraan diri dan menyumbang kepada keharmonian dan kemakmuran keluarga, 

Masyarakat dan negara. 

Falsafah Pendidikan Kebangsaan (FPK) telah diwujudkan oleh kerajaan Malaysia pada tahun 1996 untuk 

meningkatkan pendidikan negara. Ia bertujuan untuk menjadi asas dan tunjang kepada sistem pendidikan negara dan 

menyokong usaha pembangunan insan dengan mendidik rakyat secara menyeluruh dan menyeluruh. Ia ialah hasil 

daripada revolusi dan pembaharuan sistem pendidikan Malaysia yang berterusan sejak zaman kolonialisme British 

sehingga hari ini (Rosliet al., 2022). Membangunkan modal insan yang berakhlak mulia, bertanggungjawab, 

berpengetahuan, berketerampilan, dan berkebolehan untuk mencapai kesejahteraan diri dan menyumbang kepada 

keharmonian dan kemakmuran keluarga, masyarakat, agama, dan negara ialah matlamat utama pelaksanaan FPK. Oleh 

itu, setiap aktiviti pendidikan mesti mengandungi elemen utama FPK, iaitu membina individu yang seimbang daripada 

segi fizikal, emosi, rohani, intelektual dan sosial (Saad, 2023).  

Kerajaan terus mengambil inisiatif, dan pada tahun 1996, prasekolah telah dimasukkan ke dalam sistem 

pendidikan kebangsaan. Pada tahun 2003, Kurikulum Prasekolah Kebangsaan pertama diwujudkan. Kurikulum 

Prasekolah Kebangsaan 2003 telah diubah suai selepas lima tahun pelaksanaan. Pada tahun 2010, Kurikulum Standard 

Prasekolah Kebangsaan (KSPK) telah dicipta dan digunakan di semua prasekolah kerajaan dan bukan Kerajaan. Selain 

itu, reka bentuk kurikulum modular, standard, dan berkisar pada enam tunjang yang akan diteruskan di sekolah rendah 

dan menengahyang terdapatdalam  Kurikulum  Standard  Prasekolah Kebangsaan (KSPK) semakan 2017. 

KSPK dibangunkan dengan menumpukan pada piawaian kandungan dan pembelajaran yang mesti difahami dan 

boleh dilakukan oleh kanak-kanak berumur empat hingga enam tahun. Pengetahuan, kemahiran asas dan nilai yang 

dipegang oleh enam tunjang pembelajaran: bahasa dan komunikasi; kerohanian, sikap dan nilai; kemanusiaan; sains 

dan teknologi; dan perkembangan fizikal dan estetika. 

Usaha kerajaan ini bertepatan dengan pandangan Al-Ghazali (2000) bahawa kanak-kanak perlu dididik sejak lahir. 

Beliau menegaskan bahawa hanya wanita yang berbudi bahasa yang baik boleh menjaga atau mengasuh kanak-kanak. 

Ini kerana kanak-kanak sentiasa memerlukan pendidikan agama. Ini selaras dengan matlamat pendidikan awal kanak-

kanak, yang mengajar supaya kanak-kanak bertingkah laku dengan cara yang baik, seperti tidak berbohong, 

bersederhana, merendah diri, bersahabat dengan orang yang baik, dan tidak sombong atau membangga diri (Fauzian & 

Firdaus, 2018). 

Pendidikan akhlak adalah penting untuk membina peribadi mulia seseorang individu. Orang yang mendapat 

pendidikan yang baik boleh mempunyai akhlak dan budi pekerti yang tinggi (Zurita & Alwi., 2022). Agama Islam 

memberi tumpuan lebih kepada pembentukan sahsiah kanak-kanak daripada tingkah laku fizikal mereka. Menurut 

Anam (2023), penerapan iman dalam roh dan jiwa mesti disertai dengan penerapan akhlak. Ini juga bertepatan dengan 

hadis daripada Abu Hurairah Radhiyallahu ‘Anhu, di mana Baginda bersabda: 

 

مَمَكَارِمَالأخَْلاقِ             إنَِّمَابعُِثتْلُأتُمَ ِ

"Sesungguhnya aku diutus hanya untuk menyempurnakan akhlak." 

 

Allah mengutus Rasulullah Shallallahu ‘Alaihi Wasallam dengan perilaku (akhlak) yang mulia, yang menjadikan 

beliau sebagai contoh yang baik untuk umat manusia.Baginda Rasulullah SAW Merupakan contoh terbaik akhlak 

seorang mukmin dengan akhlak baginda Rasulullah sendiri adalah bersandarkan al-Quran yang begitu sempurna. 

Akhlak yang baik ialahgambaran sifat semula jadi seseorang (Nadzri et al., 2021). Dengan mengambil kira akhlak 

Rasulullah SAW dalam kehidupan seorang muslim, pembangunan akhlak dalam diri seorang muslim perlu dididik, 

dipupuk dan dipelajari dari awal kehidupan mereka dan diamalkan sepanjang kehidupan. Ini dapat diperkuatkan lagi 

dengan sabda Rasulullah yang bermaksud; 

 

“Sesungguhnya tidak aku diutuskan melainkan untuk menyempurnakan kebaikan akhlak.” 

(Sahih Ahmad, hadis 8952) 

  

Melalui hadis di atas dapat disimpulkan bahawa proses didikan akhlak perlu selari dengan keperibadian akhlak 

rasulullah dengan mencontohi segala sunnah baginda kerana dalam sunnah baginda terdapat sifat-sifat akhlak manusia 

yang mulia lagi terpuji di sisi Allah. Ini dapat disokong dengan pujian Allah terhadap akhlak Rasulullah s.a.w yang 

diturunkan di dalam al-Quran yang bermaksud; 

 

“Sesungguhnya kamu (wahai Muhammad) benar-benar berakhlak mulia”. 

(Surah al-Qalam 68: 4) 

  

Kajian ini memfokuskan kepada tiga akhlak terpuji nabi Muhammad SAW iaitu sabar, penyayang, dan rajin. Ini 

selari dengan kandungan modul KSPK dengan tajuk sirah nabi yang memfokuskan kepada akhlak nabi iaitu sabar, 

penyayang dan rajin yang terdapat di dalam KSPK (Semakan 2017). 

 

2. Latar Belakang Teori 
Bahagian ini membincangkan teori yang mendasari kajian ini serta perspektif tokoh Timur dan Barat. Imam Al-Ghazali 

dan Abdullah Nashih Ulwan ialah tokoh pendidikan Timur yang memberikan perspektif mereka. Selain itu, teori 

perkembangan moral Piaget dan Kohlberg ialah rujukan utama kajian Barat. Teori moral lain juga dibincangkan 

sebagai rujukan. 

 

2.1 Perspektif Imam Al-Ghazali 

Menurut Khir Johari & Aida Soraya (2020), Imam Al-Ghazali adalah antara ahli psikologi dan psikoterapi Islam yang 

paling awal. Beliau adalah antara orang yang memulakan terapi moden. Selain itu, beliau meninggalkan koleksi ilmu 

yang sangat berharga. Ahmad Syauqy (2019)mengakui bahawa Imam Al-Ghazali merupakan salah seorang individu 

yang paling besar dalam membangunkan bidang pendidikan Islam dan psikologi yang sangat penting. Beliau percaya 

bahawa akhlak mesti mempunyai keadaan dalaman yang baik dan terdapat empat bahagian (kekuatan) dalam  minda 

manusia, termasuk dalam jiwa seseorang dengan perilaku akhlak yang baik. 

Meskipun pendekatan Imam Al-Ghazali tertumpu kepada metodologi tasawuf (berkaitan jiwa), ia ialah pendekatan 

bimbingan yang sangat komprehensif yang mengambil kira tingkah laku, emosi dan pemikiran. Imam Al-Ghazali 

dianggap sebagai guru terbaik dalam pendidikan awal kanak-kanak, berbanding guru Barat seperti Froebel dan 

Montessori. Dalam perspektif Imam Al-Ghazali, konsep akhlak mulia dan fitrah diakui dalam pendidikan awal kanak-

kanak. Selain itu, Mok Soon Sang (2008) menamakan perspektifnya sebagai Teori Keperluan Fitrah Manusia, yang 

selari dengan Teori Keperluan Manusia Abraham Maslow (1908-1970). 

Pendidikan akhlak dan moral adalah penting bagi Imam Al-Ghazali. Beliau menyatakan bahawa ibu bapa, guru-

guru, rakan sebaya, dan persekitaran ialah semua elemen yang memainkan peranan penting dalam membina akhlak 

kanak-kanak. Untuk membolehkan kanak-kanak bertingkah laku dengan baik, mereka memerlukan latihan, disiplin, 

pujian dan bimbingan moral. Oleh yang demikian, semua pihak termasuk ibu bapa dan guru perlu memberi contoh 

kepada anak-anak mereka. 

Apabila ia boleh digunakan sebagai asas untuk membina model pendidikan akhlak, rangkuman ilmu Islam yang 

disusun oleh Imam Al-Ghazali (1058–1111) dalam kitab Ihya’ Ulumuddin memberikan sumbangan besar kepada dunia 

pendidikan. Kitab itu memberikan huraian terperinci tentang satu disiplin ilmu yang berkaitan dengan pembinaan 

akhlak dan tingkah laku kanak-kanak. Ia bukan sahaja bercakap tentang sifat dan keperluan manusia, tetapi ia juga 

merangkumi pelbagai cara untuk merawat kecelaruan dan perbuatan keji (mazmumah) yang dilakukan oleh seseorang. 

Menurut Al-Ghazali (2005), kanak-kanak perlu dididik dengan budi bahasa, kesopanan, kerendahan hati agar dapat 

terhindar daripada sifat tercela seperti kemalasan atau menurut nafsu secara berlebihan, bercakap besar dan sombong. 

Rakan sebaya juga boleh mempengaruhi kanak-kanak dengan cara yang baik atau buruk. Mereka sepatutnya memilih 

rakan sebaya yang berbudi pekerti, berdisiplin dan saling membantu untuk kematangan moral yang baik dan 

perkembangan diri yang sihat. 

Teori Nasihat Imam Al-Ghazali dibincangkan oleh Sabiluna (1999). Seperti yang ditunjukkan oleh penyelidikan 

Sabiluna, nasihat merupakan komponen penting dalam kehidupan manusia untuk mendidik orang ramai untuk 

menjalani kehidupan yang bermoral. Allah SWT memberikan nasihat melalui ayat dan surah tertentu dalam Al-Quran. 

Nasihat dan teguran berbeza kerana kedua-duanya mungkin mempunyai elemen yang sama tetapi kesan yang berbeza 

(Sabiluna 1999). 

Menurut Al-Ghazali (2000), prinsip teguran dan nasihat adalah berbeza. Nasihat dan teguran disimpan dalam 

rahsia. Dalam kes ini, pendapat Imam Al-Ghazali sepadan dengan pendapat Imam Asy-Syafi'i, yang menyatakan 

bahawa seseorang telah memberi nasihat kepada saudaranya jika ia melakukannya dalam diam, tetapi jika ia 

melakukannya secara terbuka, ia akan mengejek dan memalukan saudaranya. 

Oleh itu, nasihat tidak sepatutnya digunakan untuk membuka aib atau kekurangan orang lain. Rekomendasi 

tidak sepatutnya berupa tohmahan, spekulasi, perkiraan, atau prasangka untuk mematuhi ajaran Al-Quran dan As-

Sunnah. Selain itu, nasihat mesti diberikan dengan jujur kerana jika tidak, ia tidak akan berguna malah akan membawa 

kepada tindakan yang tidak bermoral. Selain itu, nasihat itu akan menjadikan perbuatan seseorang lebih tidak bermoral 

jika ia datang daripada rasa sombong, dan bangga diri. Sebaliknya, nasihat yang baik dan berkesan perlu didorong 

dengan keyakinan moral untuk menghasilkan individu yang bermoral. 

Untuk memberikan nasihat yang berkesan, penasihat mesti mempunyai keyakinan moral yang teguh dan tidak 

takut kehilangan kedudukan atau keuntungan material. Berdasarkan konsep pendidikan tauhid, seseorang harus 

mengekalkan dan meningkatkan keimanan dan ketakwaan sehingga akhir hayat, Fahrurozi dan Muthoifin (2018) 

menyatakan bahawa manusia amat digalakkan untuk belajar tanpa henti dan sentiasa berfikiran terbuka apabila 

menerima nasihat. Individu yang ingin diterima dan diredhoi oleh Allah sangat bergantung pada konsep tauhid. 

Proses memperoleh pengetahuan dipanggil pendidikan. Sementara itu, perubahan tingkah laku ialah hasil 

daripada pembelajaran yang diterima semasa proses pembelajaran. Dalam hal ini, Al-Ghazali (1998) menyatakan 

bahawa pendidik mempunyai tanggungjawab untuk membantu kanak-kanak membangunkan personaliti, karakter, 

keupayaan membuat keputusan dan tingkah laku yang baik, bukan sekadar mengajar. Oleh itu, pembelajaran dan 

pendidikan harus terarah kepada mencapai objektif pendidikan. 

Menurut Al-Ghazali (2001), matlamat utama pendidikan ialah untuk mendekatkan diri kepada Tuhan dan 

memperoleh pengetahuan yang boleh membawa kepada tingkah laku mulia dan baik. Perspektif Imam Al-Ghazali 

membolehkan kita membuat kesimpulan bahawa pandangan beliau sejajar dengan pernyataan hasrat dalam Falsafah 

Pendidikan Kebangsaan yang bertujuan untuk melahirkan manusia yang seimbang dan harmonis daripada segi intelek, 

rohani, emosi dan fizikal dengan asas kepercayaan dan kepatuhan kepada Tuhan. Sebagai hasilnya, rakyat Malaysia 

akan mempunyai pengetahuan, kebolehan, dan moral yang tinggi. 

Garis panduan strategi aspek pengajaran Al-Ghazali jelas menunjukkan peranan penting guru sebagai pendidik 

dan pembentuk akhlak mulia. Kanak-kanak pasti akan mempunyai tingkah laku yang positif jika guru menggunakan 

kaedah yang dicadangkan. Keputusannya ialah pendekatan pendidikan yang dibangunkan oleh Al-Ghazali sepatutnya 

digunakan sebagai asas untuk pembentukan peribadi guru dan akhlak mulia kanak-kanak. Selari dengan kajian ini, 

perbincangan terperinci berpusat pada matlamat, iaitu untuk mengetahui bagaimana modul pendidikan akhlak memberi 

kesan kepada tingkah laku positif kanak-kanak. 

2.2 Pandangan Abdullah Nashih Ulwan 

Terdapat banyak teori dan pendapat berbeza tentang cara mengajar dan mengajar kanak-kanak pada peringkat awal 

pembelajaran. Abdullah Nashih Ulwan (1996) dalam bukunya yang terkenal, Tarbiyatu’l-Aulad fi’l-Islam, menyatakan 

bahawa guru mempunyai tujuh tugas utama: mengajar iman, akhlak (moral), fizikal, intelektual, psikologi, sosial, dan 

seksual. 

Kedua-dua ibu bapa dan pendidik bertanggungjawab untuk mencorakkan kehidupan anak-anak mereka dengan 

memberikan pendidikan yang terbaik dan paling sesuai, menurut Abdullah Nashih Ulwan (1996). Ibu bapa menjadi 

contoh yang baik kepada anak-anak mereka. Anak-anak akan mengikuti tindakan ibu bapa semasa mereka membentuk 

tingkah laku dan kepribadian mereka. Dalam hal ini, Imam Al-Ghazali (2001) bersetuju dengan konsep bahawa anak 

ialah amanah Allah SWT kepada ibu bapa mereka. Tanggungjawab ibu bapa adalah penting dan sepatutnya 

dilaksanakan dengan sewajarnya. 

 

 

3 Metodologi 

Metodologi kajian ialah perkara yang sangat penting. Metodologi kajian juga mempengaruhi hasil kajian. Kajian 

kualitatif yang direka bentuk berasaskan kajian perpustakaan digunakan untuk mengumpul data untuk kajian ini. 

Hanson et al. (2005) menyatakan bahawa penyelidikan kualitatif boleh membantu penyelidik memahami amalan lebih 

mendalam. 

Data kajian ini terdiri daripada sumber primer dan sekunder yang diperoleh daripada karya bertulis, seperti buku, 

artikel, jurnal dan tesis. Pengkaji menganalisis kandungan teks daripada sumber dokumen berikut mengenai elemen 

pembentukan akhlak dan moral. Analisis secara tematik untuk menentukan elemen yang menyumbang kepada 

pembentukan akhlak; kemudian, ia disusun mengikut tema yang dibincangkan. Data yang berasaskan penulisan dan 

dokumentasi bertulis boleh didapati dengan menggunakan teknik ini. 

Selain itu, pengkaji membuat rujukan kepada al-Quran dan al-Hadith untuk mendapatkan teks yang berkaitan 

dengan elemen yang membentuk akhlak. Rujukan kepada al-Quran dan al-Hadith adalah asas untuk kajian ini kerana 

subjek yang dibincangkan adalah berasaskan Islam. Selain itu, kajian ini merujuk kepada kitab-kitab muktabar, 

termasuk tafsir al-Quran dan al-Hadith, yang berfungsi sebagai garis panduan lengkap untuk umat Islam dalam semua 

aspek kehidupan mereka. Pengumpulan data daripada sumber utama dan analisis kandungan teks dokumen boleh 

menawarkan maklumat yang berkaitan dengan masalah dan isu yang dikaji. 

 

4 Dapatan dan Perbincangan 
 

Menurut Imam Al-Ghazali dan Ibnu Miskawayh (2003), akhlak boleh ditakrifkan sebagai tingkah laku yang 

telah menjadi kebiasaan bagi seseorang individu. Itu boleh menjadi hasil daripada latihan atau dididik sejak kecil. 

Dengan kata lain, tindakan ini dilakukan secara spontan tanpa berfikir panjang tentang tujuan mereka (Ramli & 

Zamzami, 2022). Pendidikan akhlak dapat membentuk dan membimbing keinginan seseorang untuk melakukan perkara 

yang baik dan menjadikannya rutin. Tujuan pendidikan akhlak adalah untuk menghasilkan individu yang mempunyai 

tingkah laku yang baik dalam pelbagai aspek kehidupan. Memahami makna jiwa, mulai permintaan, tujuan, kekuatan 

atau daya, akan membolehkan kita membentuk akhlak baik ini. Manusia akan mencapai kesempurnaan jika jiwanya 

dibina dengan betul. Pendidikan boleh membina jiwa (Mulia, 2019). 

Al-Ghazali melihat konsep pendidikan akhlak melalui penyucian jiwa atau  rohani melalui jalan tasawuf. 

Beliau percaya bahawa melalui laluan tasawuf akan dapat meletakkan akhlak seseorang ke arah yang lebih baik. Cara ia 

diterapkan melalui latihan dan penyucian jiwa dengan meninggalkan perkara yang membawa kepada kejahatan 

walaupun perkara-perkara itu bersifat batin. Cara seterusnya ialah dengan sungguh-sungguh melaksanakan kebaikan 

yang telah diterima melalui sains dan juga mengurangkan sebanyak mungkin perbuatan jahat yang dihantar di dalam 

hati kerana akhlak menjadi sesuatu yang penting dalam menilai seseorang (Anam, 2023). 

Kajian ini penting untuk dilaksanakan selaras dengan aspirasi Kementerian Pendidikan Malaysia (KPM) yang 

sedang menumpukan pembangunan modal insan di bawah Pelan Pembangunan Pendidikan Malaysia 2013-2025. 

Selaras dengan Falsafah Pendidikan Kebangsaan, KPM memberi tumpuan kepada pembangunan kanak-kanak secara 

holistik dalam cara yang komprehensif dan bersepadu bagi melahirkan generasi yang berwawasan dan berdaya saing 

dalam perkembangan intelek, rohani, emosi dan jasmani. Inisiatif ini bertujuan untuk menjana rakyat Malaysia yang 

berintegriti, berketerampilan, berakhlak mulia, berilmu pengetahuan, dan berdedikasi yang  mampu memberi 

sumbangan terhadap keharmonian dan kemakmuran keluarga, masyarakat dan negara.  

Dapatan kajian ini boleh dimanfaatkan oleh guru PAKK tidak kira daripada sektor swasta mahupun kerajaan 

dalam usaha membentuk akhlak kanak-kanak ke arah akhlak Islam yang sebenar. Oleh yang demikian, kajian ini dapat 

digunakan untuk melengkapi kajian-kajian sedia ada dalam usaha membentuk akhlak mahmudah kanak-kanak seawal 

usia empat tahun. 
 

4.1 Kepentingan Pendidikan Akhlak Kepada Kanak-Kanak 

Akhlak seseorang dapat diterapkan dan diubah menjadi akhlak yang baik melalui proses pembelajaran atau didikan 

yang baik. Pendidikan akhlak kanak-kanak ialah proses membentuk dan mengembangkan nilai-nilai moral, etika, dan 

perilaku yang baik pada anak-anak (Kamal,2023) Tujuan utama pendidikan akhlak kanak-kanak adalah untuk 

membantu anak-anak memahami konsep-konsep moral, mempraktikkan nilai-nilai yang baik dan mengembangkan 

sikap positif dalam berinteraksi dengan orang lain (Ismail &Hassan, 2021). Selain itu, pendidikan akhlak di usia kanak-

kanak ialah suatu asas untuk mencapai tingkat hikmah dalam menentukan kelakuan atau pilihan yang baik dan benar 

berdasarkan pandangan akal dan syarak (Harisah,2018). 

Pendidikan adalah penting untuk mencipta generasi yang seimbang daripada segi fizikal, emosi, rohani, 

intelektual dan sosial. MenurutZaidi et al. (2019), sebelum melangkah ke alam persekolahan formal, pendidikan asas 

yang diterima oleh kanak-kanak di tadika atau prasekolah adalah penting. Kajian Ismail &Hassan (2021) membuktikan 

bahawa kelakuan akhlak kanak-kanak dapat dipengaruhi oleh aktiviti pendidikan yang diatur oleh guru-guru di sekolah 

dengan efektif serta amalan dan pengetahuan guru tersebut. Pendidikan akhlak yang dipelajari melalui komponen atau 

tunjang Perkembangan Kerohanian sering dianggap mudah dan tidak diberi perhatian yang mencukupi. Walau 

bagaimanapun, pendidikan akhlak ialah pendidikan paling asas yang harus diberikan sejak awal kanak-kanak 

(Fauzian& Firdaus, 2018). 

Dalam kajian yang dijalankan pada tahun 2020, Ismail &Hassan (2021) menekankan asas-asas pendidikan awal 

kanak-kanak, serta garis panduan yang diberikan oleh Al-Quran sebagai garis panduan universal untuk membina 

masyarakat yang bermoral tinggi. Selain itu, telah dinyatakan bahawa beberapa contoh petikan ayat Al-Quran yang 

berkaitan dengan pendidikan awal kanak-kanak Islam telah meletakkan asas untuk pendidikan awal. 

Pada asasnya, Islam telah meletakkan asas dan objektif yang kukuh lagi teguh untuk pendidikan akhlak supaya ia 

boleh disesuaikan dan memenuhi keperluan agama. Kepincangan dalam memenuhi tuntutan agama ialah punca utama 

keruntuhan akhlak yang meluas dalam masyarakat hari ini. Menurut Fauzian & Firdaus(2018), kanak-kanak yang 

dibesarkan dalam budaya seperti ini pastinya terpengaruh oleh fenomena keruntuhan akhlak yang berlaku di sekeliling 

mereka. Selain itu, dalam era globalisasi tanpa sempadan sekarang, segala-galanya boleh diakses dengan cepat dan 

sukar dikawal.  

Dengan jiwanya yang murni dan suci, kanak-kanak adalah amanah dan tanggungjawab kepada kedua orang 

tuanya. Jiwanya ialah permata berharga yang murni, bebas daripada ukiran dan gambaran; ia boleh menerima setiap 

ukiran dan cenderung kepada kecenderungannya (Rahman, 2021). 

Pernyataan ini menunjukkan dengan jelas bahawa ahli falsafah Islam dan Barat mengutamakan pendidikan awal. 

Mereka bersetuju bahawa pendidikan awal kanak-kanak harus diberi perhatian sepenuhnya. Ini adalah kerana kanak-

kanak mempunyai tempoh perkembangan yang pantas dan memerlukan perhatian khusus. Istilah ‘tempoh kritikal’ 

merujuk ke tempoh masa yang dimaksudkan. 

Agar sebuah masyarakat yang diredhai Allah dapat terbentuk, sebuah negara yang maju bukan sahaja dari sudut 

ekonomi, sosial, pembangunan, dan material, tetapi juga maju dari sudut modal insan dan kepribadian muslim yang 

sejati (Latif et al., 2020). Setiap individu mesti diberikan pendidikan yang sempurna mengikut ajaran Islam sejak kecil. 

Perkembangan fizikal, intelektual, emosi, dan rohani kanak-kanak sangat bergantung kepada jenis pengasuhan 

yang diterima, terutamanya pada peringkat penting ini dalam perkembangan mereka. Oleh itu, pendidik perlulah 

memainkan peranan penting dalam membangunkan modal insan yang cemerlang, yang akan menjadi aset negara yang 

hebat pada masa akan datang. 

Munir et al. (2022) menyatakan bahawa akhlak ialah istilah yang merujuk kepada budi pekerti, tingkah laku atau 

tabiat seseorang. Istilah ini berasal daripada perkataan Arab "ُخُلق", yang bermaksud tingkah laku, perangai, atau tabiat. 

Akhlak dalam Islam mencakup perilaku, sikap, dan moral seseorang, serta aspek etika, moral, dan tata krama yang 

digariskan oleh agama Islam. Selain itu, akhlak ialah asas penting bagi seseorang yang beragama, dan Allah SWT 

mengutus Rasulullah SAW untuk meningkatkan akhlak manusia. 

Dalam dunia pendidikan hari ini, terdapat banyak model pengajaran dan pembelajaran yang berbeza yang 

berasaskan teori dan perspektif Barat yang bertentangan dengan fitrah manusia. Menerusi Al-Quran dan As-Sunnah, 

Islam telah memberikan beberapa garis panduan khusus untuk menangani semua masalah yang dihadapi manusia. 

Pernyataan-pernyataan dalam Al-Quran bukan sahaja mengenai syariat, ibadah, dan akhlak, tetapi ia juga merangkumi 

seluruh sistem kehidupan manusia dan kemajuan mereka(Salleh & Yunus, 2021). 

Pendidikan akhlak dan moral dianggap semakin penting dalam kehidupan kontemporari. Sistem pendidikan 

adalah satu-satunya cara masyarakat menangani keruntuhan akhlak yang semakin meningkat dalam kalangan kanak-

kanak dan remaja. Membangunkan pelajar yang seimbang daripada segi intelek, rohani, emosi dan fizikal ialah 

matlamat sebenar pendidikan. Ini berbeza daripada menuduh sistem pendidikan kerana ia hanya menyampaikan 

pengetahuan. 

Pendidikan akhlak dan moral merupakan kandungan kurikulum yang penting dalam KSPK. KSPK merujuk 

kepada kurikulum prasekolah kebangsaan di Malaysia yang bertujuan untuk menyediakan pembelajaran holistik dan 

komprehensif untuk kanak-kanak prasekolah, dengan memberi tumpuan kepada pembangunan fizikal, emosi, rohani, 

intelektual dan sosial mereka. Ia menekankan pembelajaran berasaskan permainan, pendekatan yang berpusat pada 

pelajar dan memupuk semangat untuk belajar dalam kalangan kanak-kanak. Kehadiran tunjang kerohanian, sikap 

dan nilai serta bidang perkembangan sahsiah, emosi dan kerohanian dalam kedua-dua program pendidikan 

menunjukkan bahawa pendidikan akhlak dan moral adalah penting untuk diberikan pada peringkat awal pendidikan 

kanak-kanak. 

 

4.2  Elemen-Elemen Yang Menjadi Sumber Pembentukan Akhlak  

Terdapat empat elemen yang digunakan sebagai rujukan dalam pembentukan akhlak kanak-kanak. Setiap komponen 

tersebut terdiri daripada al-Quran, Hadith, Asmaul Husna dan Sirah Nabi seperti dinyatakan di bawah: 

  

4.2.1 Al-Quran 

Secara etimologi, perkataan ‘al-Qur'an’ berasal daripada kata qoro'a, yang bermaksud membaca, dan maknanya adalah 

bacaan atau yang dibaca. Al-Quran, kitab suci umat Islam, menyediakan garis panduan yang berfungsi sebagai asas 

untuk membina akhlak yang mulia. Oleh itu, pendidikan akhlak yang didasari oleh Al-Quran dan termasuk aspek 

rohani, emosi, akal, dan fizikal boleh menjadikan akhlak dan rohani sebagai asas untuk membina akhlak yang baik 

dalam diri seseorang (Samudra et al., 2022). Dalam konteks kajian ini, Al-Quran menjadi sumber terbesar sebagai 

bahan rujukan bagi membangunkan modul ALiM di mana di dalam Al-Quran ada menyebut tentang sikap sabar, rajin 

dan penyayang yang menjadi intipadi dalam pembangunan modul ALiM. 

 

4.2.2 Hadis 

"Hadis" ialah istilah yang disandarkan kepada Nabi Muhammad (SAW). Ia merupakan sumber penting dalam agama 

untuk memberikan bimbingan moral dan akhlak kepada orang Islam. Hadis, yang ditakrifkan sebagai hadiskudsi (hadis 

suci) atau hadis sharif (hadis mulia), adalah contoh tindakan yang dibuat oleh Nabi Muhammad (SAW). Sebagai 

contoh, Sunan Abu Dawud, Sahih Bukhari, dan Sahih Muslim ialah sumber hadis yang berbeza (Zulfah & Abidin, 

2018). 

Setiap perkataan hadis berkaitan dengan akhlak Rasulullah SAW. Ia adalah model peribadi mulia yang harus 

digunakan sebagai asas etika atau akhlak dalam apa jua cara (Eksanti, 2021; Tunggak & Salamon, 2011). Konsep 

seperti nilai, moral, etika dan akhlak berkaitan antara satu sama lain. Peribadi dan amalan Nabi Muhammad SAW, 

sebagai pembawa wahyu kepada manusia, boleh digunakan untuk menerapkan akhlak murni. Ini kerana akhlak Nabi 

Muhammad (SAW) adalah berdasarkan ajaran Islam al-Quran dan hadis sepenuhnya, sehingga kehidupan baginda 

menjadikan contoh amalan terbaik yang harus diikuti oleh semua pengikutnya. Konsep ini sering dikaitkan dengan 

akhlak murni yang kekal dan abadi apabila elemen tersebut dikaitkan dengan hadis (Tunggak & Salamon, 2011). 

Al-Quran dan hadis membentuk akhlak umat Islam. Sebaliknya, Hadis ialah sumber rujukan hukum kedua paling 

penting selepas Al-Quran, dan ia memainkan peranan penting dalam menjelaskan ayat-ayat Al-Quran yang 

memerlukan penjelasan tambahan. Selain itu, Rasulullah SAW menyatakan bahawa berpegang teguh kepada Al-Quran 

dan hadis akan membawa keselamatan di dunia dan akhirat. Akibatnya, Hadis juga memainkan peranan penting dalam 

pembangunan modul ALiM yang bertujuan untuk membentuk akhlak kanak-kanak. Hadis juga menyebut sifat sabar, 

penyayang dan rajin, seperti yang ditunjukkan di bawah. 

 

 مَنْ لا يرحم لا يرُحَم 

Artinya: “Siapa yang tidak berkasih sayang, dia pun tidak akan mendapatkan kasih sayang”. (HR. Abu Dawud, No. 

5218). 

  

4.2.3 Asmaul Husna 

Secara harfiahnya, Asmaul Husna dihasilkan daripada perkataan ‘Al-Asma’, yang merupakan bentuk nama ‘al-Ism’, 

yang bermaksud ‘nama’.  Perkataan ‘Husna’ berasal daripada perkataan yang paling bermakna ‘Ahsan’.  Menurut 

Husna & Mayar (2021), Asmaul Husna ialah koleksi nama-nama Allah yang baik dan indah. 

Penerapan elemen Asmaul Husna dalam mendidik pembentukan akhlak kanak-kanak diperkuatkan lagi dengan 

mempraktikkan dalam pembelajaran harian. Menurut Sholekha (2022), membaca Asmaul Husna dapat meningkatkan 

perkembangan nilai-nilai keagamaan kanak-kanak dalam membaca dan menjelaskan sifat-sifat Allah. Nilai perwatakan 

boleh diterapkan melalui bacaan Asmaul Husna pada setiap individu kanak-kanak pada peringkat awal (Hartati et al., 

2021). 

Ibnu Qoyyim berkata memahami dan mengamalkan Asmaul Husna ialah pangkal dari segala ilmu. Pada asasnya, 

Asmaul Husna merupakan salah satu teknik dalam membangunkan nilai-nilai keagamaan dalam diri kanak-kanak bagi 

membesar dan berkembang menjadi individu dengan akhlak agama yang baik (Husna & Mayar, 2021). Dalam Islam, 

Asmaul Husna memiliki peranan penting dalam membentuk akhlak kanak-kanak.  

Kajian ini meletakkan Asmaul Husna di pasak dalam diri kanak-kanak supaya pengenalan, pemahaman, dan 

pengamalan bacaan Asmaul Husna boleh menumbuhkan dan mengembangkan akhlak kanak-kanak. Dengan mendengar 

cerita atau kisah keteladanan Nabi, kanak-kanak akan lebih mencintai Allah dan Rasul-Nya, dan hasilnya mereka akan 

mempunyai akhlak yang baik. Sifat As Sabur, Arrahman, dan Arrahim yang terdapat dalam Asmaul Husna menjadi 

asas untuk pembangunan modul ALiM. 

 

4.2.4 Sirah Nabi 

Istilah ‘Sirah Nabi’ merujuk kepada biografi Nabi Muhammad. Istilah ‘sirah’ berasal daripada perkataan arab iaitu 

‘sirah’ dan kata jamaknya ‘siyaru’ yang bermaksud jalan atau perjalanan. Dalam konteks seseorang, ia termasuk 

kelahiran mereka, peristiwa kehidupan, tabiat dan ciri-ciri, dan kematian. Dalam kajian Islam, biografi Nabi 

Muhammad, yang dikenali sebagai ‘sirah nabi’ merupakan elemen yang penting. Ia termasuk butiran tentang kelahiran, 

pendidikan, pengajaran, dan komuniti Muslim pada zaman dahulu. Biografi beliau menceritakan tentang cahaya kepada 

keperibadian, tindakan, dan konteks sejarah Islam awal. Sirah nabi ialah sumber teladan inspirasi bagi orang 

ramai(Kurniawan & Rohmat,2021). 

Jadi, dalam mendorong kanak-kanak untuk mempelajari pendidikan akhlak, adalah penting untuk menerapkan 

elemen sirah nabi ke dalam sesuatu perkara (Mahmud & Junoh, 2017). Justeru itu, bagi membolehkan proses 

pembentukan anak-anak sebagai modal insan yang berguna dan berjaya, setiap komponen ini perlu diambil dengan 

teliti. Teori dan komponen modul ini telah dibuktikan dalam pembentukan akhlak melalui empat elemen ini. Empat 

elemen ini digunakan dalam pengajaran untuk menjadikannya lebih mantap, berkesan dan selaras dengan al-Quran dan 

as-Sunnah. Rasulullah SAW bersabda:  

 

“Sesungguhnya aku diutusi untuk menyempurnakan akhlak” 

 (Riwayat al-Baihaqi) 

 

Dalam kajian ini, tiga akhlak nabi Muhammad SAW diketengahkan sebagai ikutan dalam mendidik kanak-kanak 

iaitu sifat sabar, rajin dan penyayang. 

5 Kesimpulan 

Di bawah Pelan Pembangunan Pendidikan Malaysia 2013–2025,Kementerian Pendidikan Malaysia (KPM) 

mengutamakan pembangunan modal insan. Pelaksanaan kajian ini adalah penting untuk mencapai matlamat ini. Selaras 

dengan Falsafah Pendidikan Kebangsaan, KPM memberi tumpuan kepada pembangunan komprehensif dan bersepadu 

kanak-kanak untuk melahirkan generasi yang berwawasan dan berdaya saing dalam perkembangan intelek, rohani, 

emosi dan jasmani. Tujuan program ini adalah untuk menghasilkan rakyat Malaysia yang berintegriti, berketerampilan, 

berakhlak mulia, berilmu pengetahuan, dan berdedikasi yang boleh menyumbang kepada keharmonian dan 

kemakmuran keluarga, masyarakat, dan negara.  

Kajian ini boleh digunakan oleh guru PAKK dalam sektor swasta atau kerajaan untuk membentuk akhlak kanak-

kanak ke arah akhlak Islam yang sebenar. Oleh itu, kajian ini boleh digunakan untuk melengkapkan kajian lain yang 

bertujuan untuk menanamkan akhlak mahmudah dalam kanak-kanak seawal usia empat tahun. 

